Агенцијата за заштита на правото на слободен пристап до информациите од јавен карактер, врз основа на член 111 став 1 од Законот за општата управна постапка („Службен весник на Република Македонија“ бр. 124/2015) а согласно член 27, член 34 став 1 од Законот за слободен пристап до информации од јавен карактер („Службен весник на Република Северна Македонија“ бр. 101/2019),  и согласно Упатството за спроведување на Законот за слободен пристап до информации од јавен карактер („Службен весник на Република Северна Македонија“ бр.60/20), постапувајќи по Жалбата изјавена од С. Д. од С., поднесена против Генерален секретаријат на Владата на Република Северна Македонија, по предметот Барање за пристап до информации од јавен карактер, на 17.10.2025 година го донесе следното

Р Е Ш Е Н И Е

1. Жалбата изјавена од С. Д. од С., поднесена против Генерален секретаријат на Владата на Република Северна Македонија, заведена во Агенцијата под бр.08-526 на 02.10.2025 година, по предметот Барање за пристап до информации од јавен карактер, СЕ ОДБИВА како неоснована

О Б Р А З Л О Ж Е Н И Е

С. Д. од С., како што е наведено во Жалбата, на 03.09.2025 година поднел Барање за пристап до информации од јавен карактер до Генерален секретаријат на Владата на Република Северна Македонија, со кое побарал по пошта да му се достави препис од следната  информација: 
„Согласно член 154 став 1 точка 2 од ЗАПСП, ЗАМП е должен секоја година, најдоцна во рок од шест месеци по завршувањето на календарската година, да достави до Владата годишен финансиски извештај со комплетна документација.
Како што произлегува од добиените известувања, оваа законска обврска во законскиот рок не е исполнета за 2024 година, со што ЗАМП не постапил по својата законска должност.
Од Канцеларијата на претседателот на Владата добив на 26.08.2025 известување дека таа институција не располага со таков извештај за 2024 година, и дека барањето е препратено до мене како надлежен имател на информацијата.
Со оглед на тоа:
1. Дека ЗАМП во законскиот рок не го доставил Годишниот финансиски извештај за 2024 година со комплетна документација до Владата, како што налага член 154 став 1 точка 2 од ЗАПСП
2. Барам од Вас како надлежен орган да иницирате инспекциски надзор преку Министерството за култура, поради непостапување на ЗАМП по законска обврска.
3. Барам да ме информирате за преземените мерки, вклучително и поведување  прекршочна постапка согласно казнените одредби од ЗАПСП.
Согласно член 18 од Законот за слободен пристап до информации од јавен карактер, барам писмен одговор во рокот предвиден со закон.“
Имателот на информации на ова Барање не одговорил во законски  предвидениот рок, поради што Барателот на информацијата, во законски предвидениот рок, поднел Жалба заведена во Агенцијата под бр. 08-526 на 02.10.2025 година.  
Во наводите од жалбата, Барателот на информацијата го истакна следново: „ жалбена основа: Непостапување во законски рок по Барање за информации и иницирање постапка поради непостапување согласно член 154 од ЗАПСП доставено до Генерален секретаријат на Владата на РСМ доставено по имејл на 27. Август 2025 во 15:08“
Агенцијата со електронски допис бр.08-526 од 02.10.2025 година ја препрати Жалбата до Имателот на информации и побара во рок од 7 дена да се произнесе по истата и до Агенцијта да ги достави сите списи во врска со предметот.
[bookmark: _Hlk211596395]Од Генерален секретаријат на Владата на Република Северна Македонија, на 03.10.2025 година, доставен е електронски допис до Агенцијата во кој е наведено: „... од самиот меил кој подносителот го пратил барањето иако е насовено до Генералниот секретаријат на Влада, тој не го испратил до емаил адресите на службените лица на генерален секретаријат.... .... туку го испартил на е-пошта на овластено лице на канцеларијата на претседателот на Владата... ... следствено истово не можело да биде заведено во Генералниот секретаријат и согласно тоа и да биде постапувано...“
На ден 03.10.2025 година, од страна на Канцеларијата на претседателот на Владата, достевен е електронски допис до Агенцијата насловен „Одговор на жалба по барање на С. Д. од 01.10.2025 година“ во кој се наведува следното: „... Канцеларијата на претседателот на Владата внимателно ја разгледа предметната жалба во врска со предметното барање и при тоа сакаме да Ве информираме дека горенаведеното барање од 27.08.2025 година подносителот го адресирал до имателите на информации Министерство за култура и до Генерален секретаријат, меѓутоа истото е испратено до овластено лице за слободен пристап до информации од јавен карактер од Канцеларијата на претседателот на Владата. ... Канцеларијата на претседателот на Владата Ве информира дека истата не располага со бараните информации па во таа насока Ве информираме дека предметното барање повторно ќе биде доставено од наша страна до Генералниот секретаријат и Министерството за култура на понатамошно постапување.“
Од страна на Генералниот секретаријат на Владата на 14.10.2025 година, доставен е електронски допис до Агенцијата во кој е наведено: „... Ви доставуваме известување за постапување по жалбата/барањето за информации од С. Д., кое е проследено до Министерство за култура и туризам, согласно чл.18 од Законот за слободен пристап до информации од јавен карактер и известен и подносителот за постапувањето...“

Согласно член 18 став (2) од Законот за слободен пристап до информации од јавен  карактер, „Рокот за добивање на информацијата почнува да тече од денот на добивањето на барањето кај имателот на информацијата на кој му е препратено барањето од ставот (1) на овој член.“  
Агенцијата за заштита на правото на слободен пристап до информациите од јавен карактер по разгледувањето на Жалбата и другите списи во врска со предметот утврди дека Имателот на информации - Генерален секретаријат на Владата на Република Северна Македонија, кон кого е насочена предметната Жалба, правилно постапил кога го препратил Барањето, согласно член 18 од Законот за слободен пристап до информации од јавен карактер. 
Агенцијата му укажува на Барателот дека бараната информација треба да ја очекува од соодветниот Имател на информации кон кој е препратено Барањето за пристап до информации од јавен карактер.

Исто така, Агенцијата му укажува на Барателот дека

Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.


                                                                                                                           Директор,
                                                                                                          Пламенка Бојчева









Изготвил:  Петар Гајдов

Доставено до:
- архива на Агенцијата
- жалителот/барател на информацијата
- имател на информацијата

